
LA CARTA A LOS
HEBREOS

Tumpa uyemingueta ma Tai rupi

1 Aracae yave Tumpa uyemingueta aveifio yandetenon-
degua reta pe iflee umimbeu vae reta rupi. Jeta quirdirai
rupi uyemingueta chupe reta. 2 Erei afiave cua ara reta pe
Tumpa uyemingueta ma yandeve Tai rupi. Tumpa uyapo
opaete uyeyapo vae Tai rupi, jare Tai rupi vi jei mbae
uasata opaete uyeyapo vae pe vae. Tumpa jei vae co Tai
giiinoi vaera opaete uyeyapo vae. 3 Tumpa Tai oyovaque
Tumpa ndive, jare cua ivi pe ico rambueve uicuaaca quirai
Tumpa imbaepuere tuicha ete co. Echa'd jae uiporu
Tumpa imbaepuere etei. Opaete uyeyapo vae jecuaefio
ico Tumpa Tai jei vae rupi jare imbaepuere rupi. Jae etei
ufiemee umano vaerd, ipuere vaerd umbai yanembaeyoa
reta, jare cua jaicue rupi uguapi Tumpa iyipi pe iyacata
coti ara pe.

Tumpa Tai jare dngel reta
4 Jucuardi Tumpa Tai uicuaaca quirdi jae imbaepuere
tuicha ete angel reta imbaepuere giii. Jae ramifio vi tee
ufiemee chupe vae uyembutuichaca ete dngel reta jee gtii.
5Echa'd Tumpa jei Tai pe cuardi:
“Nde co jae cheRai.

Cua ara aicuaaca nde co jae cheRai.”

Jucuardi jei. Jucuardi'ad jei Tumpa angel pe. Jare Tumpa
jei Tai re cuarai:

“Che co jae Tu,

jare jae co cheRai.”

Jucuaradi jei. Jucuarii'd jei Tumpa angel regua. ¢ Tumpa

Tai co jae opaete mbaembae uyeyapo vae iYa. Jare Tumpa

ombou ye yave Tai cua ivi pe Tumpa jeita cuarai:

“Jare opaete angel reta tumbiadora.

Echa'd jae reta uyeyocui cheve.”

Jucuarii jeita. 7 Angel reta re imiari yave, Tumpa jei

cuardi:

“Ayocui dngel reta uyapo vaera che jae vae.

Jatangdtu ete uyeyocui vaera cheve.”

Jucuardi jei. 8 Erei Tumpa jei Tai pe cuarai:

“Nde co jae Tumpa etei.

Ndeporoyocuita jaefio mai pegua.

Nde ndeporoyocuita jupi vae rupi.

9 Nde jecuaefio ndiyapo jupi vae.

Ndiyapota'a etei mbaeyoa.

Jéeramo che nofiono opaete iru vae reta itenondeguar3,
ndiyerovia ete vaera.

Che co jae neTumpa.”

Jucuarai jei. 19 Jare Tumpa jei vi Tai pe cuarai:

“Nde co jae opaete mbae iYa.

Aracae ete nde ndiyapo ivi.

Jae ramifio vi ndiyapo opaete ara re oi vae.

1 Jae reta opata, érei nde jaeflo mai ndicota.

Jae reta opaete indechita penti temimonde indechi vae
rami.

12 Echa'd indechi ete ma yave, uyemombo, jare uyeporu
iru temimonde jocua indechi vae ipepica pe.

Erei nde jaefio mai ndicota.

Nde ndarau etei nendechi.”

Jucuarai jei. 13 Jare Tumpa jei vi Tai pe cuarai:

“Eguapi cheyipi pe cheacata coti, nderovaicho reta opa
amiamiri regua.”

Jucuardi jei. Jucuarai'd jei Tumpa angel pe.

14 Echa'a angel reta uyeyocui Tumpa pe, jare Tumpa
ombou dngel reta ombori vaerd uyembiasacata vae reta.

2

Yembiasa icavi ete vae
1Jderamo icavi co fianeratangatu ete vaera yayapisaca

jese vae re, agliiye vaera yapia chugiii. 2 Echa'a aracae
yave Tumpa uyemingueta Israel pegua reta pe angel reta
rupi. Erei Israel pegua reta uyapo'a Tumpa jei vae.
Jéderamo Tumpa uiporaraca chupe reta iyoa reta ramo.
Echa'a Tumpa co jae jupi vae. 3 Jae ramifio vi Tumpa
uyemingueta ma yandeve yembiasa icavi ete yandeve
vae re. Jaeramo uiporaracata yandeve vi, yayapisaca'a
yave jese. Echa'd yandeYa rani imiari cua yembiasa re,
jare yaicuaa afiete co uyapisaca jese vae reta umimbeu
yandeve vae rupi. 4 Tumpa etei vi uicuaaca afiete co
jae reta umimbeu yandeve vae. Echa'd umaerio jese reta
uyapo vaerd miacani reta uecha vae reta uicuaa vaerd, jare

Tumpa umee chupe reta mbaepuere reta Espiritu Santo
rupi jae etei uipota vae rupi.

Jesucristo uyeyapo cuimbaerd
5 Angel reta ndarau yugiiireco mburuvicha retard ivi
icota vae yayemingueta jese vae pe. 6 Erei Tumpa ifiee pe
yamingueta quirai penti vae jei Tumpa pe cuarai:
“Yepe téi ivi pegua reta mbaeti co mbae,

érei nde ndiyandareco jese reta jare jecuaefio nembori
reta.
7 Anave jae reta imbaepuere michi ete dngel reta im-

baepuere giii.

Cudrai oi nde ndipota ramo.

Erei michi peguafio cuardita of.

Echa'a tenonde yave nemee Addn pe mbaepuere tuicha
vae jare nembutuichaca.



HEBREOS 2:8 4 HEBREOS 2:15

Nde nemee chupe giiinoi vaerd mbaepuere opaete nde
ndiyapo vae re.
8 Nde nemaefio jese ico vaerd opaete mbaembae ju-

vichara.”
Jucuardi jei. Cua uipota jei mbaeti co mbae Adéan jei

vae natéi uyapo vae. Erei yaicuaa quirai anave ivi pegua
reta ndei yugiiireco opaete mbaembae juvicha retara.
9 Erei yaicuaa Tumpa umee ma co Jests pe mbaepuere
tuicha vae jare umbiadoraca. Echa'd Jesus imbaepuere
vi uyeyapo michi ete angel reta imbaepuere giii, érei
michi peguafio. Echa'd jucuarii uyeyapo, Jesis umano
vaera opaete ivi pegua reta re, Tumpa uicuaaca vaera
ipiacavi co yandeve. 10 Tumpa uyapo opaete, jare jae
uyembutuichaca opaete uyapo vae pe. Jae uipota jeta ivi
pegua reta uyeyapo vaera tai retard jare uyembutuichaca
vaerd. Jaeramo icavi chupe Jests uiporara vaerd. Echa'a
uiporara vae rupi Jesus uepiti upurumbiasa vaera.

1 Jesus fianefiono tee Tumpa peguard, jare yande co
jae pentifio Jesus ndive. Jderamo jae fanereni tivi reta.
Imara'd jucuardi fianereni vaerd. 12 Echa'd yamingueta
Tumpa ifiee pe quirdi Jesus jei Tumpa pe cuarai:

“Che numimbeuta cherivi reta pe.

Yati yave, numbiadorata canta pipe ipite pe.”

Jucuarii jei. 13 Jare jei vi cuarai:

“Aroviata Tumpa.”

Jare jei vi cuarai:

“Mase, co ai jare ime vi cua pe fiugiiinoi Tumpa tai reta
jae umiiru che ndive vae.”

Jucuarai jei.

14 Opaete tai reta ivi pegua reta co. Jderamo Jesus
etei vi uyeyapo ivi peguard, imano rupi umiamiri vaera
afia guasu. Echa'd afa guasu giiinoise mbaepuere mano
regua. 15> Cua jeco pegua Jesus ipuere yanderepi. Echa'a

flanemichi giiive yaquiye mano giii. Erei Jests yandeyora
ma cua quiye giii. 16 Afiete co, Jesus ou'd ombori vaera
angel reta. Ou co ombori vaerd Abraham ifiemofiaa reta.
17 Jocua uyeyapota Jesus tivi retard vae ivi pegua reta
co. Jaeramo icavi co Jesus vi uyeyapo vaera ivi peguara,
ipuere vaerd umbai ivi pegua reta imbaeyoa reta. Jae co
sacerdote tenondegua Israel pegua rami. Echa'd sacer-
dote tenondegua uique Tumpa oi vae pe Israel pegua reta
imbaeyoa reta re. Jae ramifio vi Jesus uique Tumpa oi vae
pe yanderé. Yandepuere yarovia catu. Jae yandeparareco.
18 Echa'd afia guasu umingueta uyavica vaera téi chupe.
Jéeramo afia guasu yanemingueta yave uyavica vaerd
yandeve, Jesus ipuere yanembori.

3

Jestis jare Moisés

1 Cherivi reta, Tumpa pefiono tee iyupeguara. Tumpa
etei ara pe ico vae peparavo. Jderamo pepia pe
piyemingueta cavi Jesus re. Tumpa ombou Jesus
umimbeu vaerd yandeve Tumpa regua, yande yarovia
vaera jese, jare anave Jesus ico Tumpa oi vae pe yanem-
bori vaerd yandepurugtiirovia re, sacerdote tenondegua
ombori Israel pegua reta rami. 2 Moisés uyapo cavi
mbaraviqui Tumpa umee chupe uyapo vaerd vae. Jae
ramifio vi Jesds uyapo cavi mbaraviqui Tumpa umee
chupe uyapo vaera vae. 3 Jare Jesus uyembutuichaca ete
Moisés giii. Yamijaanga penti tenta. Moisés uyemijaanga
tentare. EreiJesds uyemijaanga tenta iyapoare. Jecuaefio
yambutuicha ete co tenta iyapoa tenta giii. *Jare penti
penti tenta uyeyapoca tenta iyapoa pe. Erei Tumpa uyapo
opaete. 5 Moisés uyapo cavi mbaraviqui Tumpa umee
chupe uyapo vaerd vae. Jucuarii uyeyocui cavi Tumpa
pe, jare Tumpa uicuaaca cua yandeve yaicuaa vaera quirai

opaete Moisés imiari Tumpa re vae afiete co. ¢ Erei Cristo
co jae Tumpa Tai jare jae co opaete Tumpa re guirovia

vae reta iYa. Echa'd yande vi co jae imbae, jecuaefio yave
Nnaneratangatu jare yayerovia yave fiadro fai vae re.

Tumpa imbae reta iputuu

7 Jderamo pemandua Espiritu Santo jei vae re. Echa'a
Tumpa ifiee pe yamingueta quirai Espiritu Santo jei yan-
detenondegua reta pe cuarai:

“Cua ara piyapisaca chifiee re.

8-9 Jaeramo agiiiye piyemipiatanta.

Echa'd petenondegua reta uyemipiatanta fiana pe
flugiiinoi yave.

Jae reta chembiavai jare chembiarasi.

Jare cuarenta afio uecha reta opaete ayapo vae.

10 Jderamo chearasi petenondegua reta pe, jare che jae
cuarai:

‘Jecuaefio opia reta chegiii ipia pe.

Uipota'd etei reta uyapo che aipota téi uyapo vaera vae.’

Jucuardi che jae.

11jderamo chearasi chupe reta ramo, che jae cuardi:

‘Afiete co, jae reta ndarau uique Canadn pe.

Echa'a joco pe uputuuta téi co.’

Jucuaradi che jae.”

Jucuarai jei Espiritu Santo.

12 Jieramo, cherivi reta, pifiemoa, agliiye vaera pepia
ufiemitanta perovia'd Tumpa ramo. Echa'd pepia
ufiemitanta yave, peopiata Tumpa imefio mai ico vae
giii. 13 Erei pepuere rambueve, pifiemiatangatungatu
opa ara rupi, aglilye vaera penti pepite pe ol vae
yepe uyemipiatanta mbaeyoa rupi. Echa'd mbaeyoa
ipuere yanembitavi yayemipiatanta vaerd. 14 Echa'a
yande yayeyapo ma Cristo iiru retard jecuaefio yave

faneratangitu tenonde voi mburugiiirovia fianoi vae re.

15 Pemandua cua Tumpa ifiee pe uyecuatia oi vae re:

“Cua ara piyapisaca chifiee re” —jei Espiritu Santo—.

“Jaeramo aglitye piyemipiatanta.

Echa'a petenondegua reta uyemipiatanta ramo, chearasi
chupe reta.”

Jucuarai uyecuatia of.

16 Yepe téi uyandu reta Tumpa ifiee, érei amocue yan-
detenondegua reta umbiarasi Tumpa. Afiete co, opaete
Moisés giieru Egipto gilii vae reta umbiarasi Tumpa.
17 Jaeramo Tumpa iarasi cuarenta afio jocua yandetenon-
degua reta pe, iyoa reta ramo. Jare jae reta umano fiana
pe. 18Echa'd Tumpa jei cuardi:

“Afiete co, jae reta ndarau uique Canadn pe.

Echa'a joco pe uputuuta téi co.”

Jucuardi jei Tumpa. Jare jucuardi uyeyapo chupe reta,
gliirovia'a Tumpa ramo. 19 Jderamo yaicuaa jae reta
ipuere'a co uique Canaan pe, giiirovia'a Tumpa ramo.

4

1 Jderamo pequiye. Echa'd aramoi amocue pe reta
ndarau peepiti penoi vaerd jocua mbutuu Cristo ipuere
umee peve vae. Tumpa etei jei umee vaerd yandeve cua
mbutuu. 2Tumpa umimbeu yandetenondegua reta pe fiee
icavi vae, érei jocua fiee icavi vae uyapo'a mbae chupe
reta. Echa'a giiirovia'a reta jocua uyandu vae. Jae ramifio
vi Tumpa umimbeu yandeve penti fiee icavi vae. 3-5 Jare
yande yarovia Tumpa vae yaepiti jocua mbutuu Cristo
umee yandeve vae. Echa'd Tumpa jei cuarai:

“Chearasi ete chupe reta.
Afiete co, jae reta ndarau uique Canadn pe.

Echa'a joco pe uputuuta téi co.”

Jucuarii jei Tumpa. Echa'd Tumpa ifiee pe uyecuatia of
cuarai:

“Tumpa opa iparaviqui uyapo seis ara pe.

Jayave jocua jaicue rupi uputuu penti ara.”

Jucuarai uyecuatfa oi. Erei yepe téi opa iparaviqui uyapo
cua ivi uyeyapo ma yave, érei uyecuatia oi Tumpa ifiee pe
quirai Tumpa jei cuarai:

“Jae reta ndarau uique Canadn pe.

Echa'a joco pe uputuuta téi co.”

Jucuarai jei Tumpa.

6 Jderamo yaicuaa cua: Tenonde voi Tumpa umimbeu
jocua fiee icavi vae yandetenondegua reta pe. Erei jae
reta mbaeti giiinoi jocua mbutuu Tumpa umeeta téi chupe
reta vae, giliirovia'a Tumpa ramo. Jderamo imefio jocua
mbutuu amocue vae giiinoita vae. 7 Jare Tumpa umimbeu
yandeve ara. Echa'd ima ma jae jei yave David rupi cuardi:
“Cua ara.” Echa'd uyecuatia of cuarai:

“Cua ara piyapisaca chifiee re” —jei Espiritu Santo—.
“Jderamo aglitye piyemipiatanta.”
Jucuarai uyecuatia of.

8Josué umee'd jocua mbutuu yandetenondegua reta pe.
Echa'd umee chupe reta yave mona, mbaetita téi Tumpa
uyemingueta taicue rupi iru ara re. ° Jderamo imefio
mbutuu Tumpa umeeta imbae reta pe vae. 1° Tumpa
uputuu opa iparaviqui uyapo yave. Jae ramifio vi yande
flanoi yave jocua mbutuu Tumpa umee yandeve vae,
yaparaviqui'd ma yembiasa fianoi vaerd. 1! Jderamo fian-
eratangatu fianoi vaera jocua mbutuu. Jocua yandetenon-
degua giiirovia'd Tumpa vae reta opa umano. Jae ramifio
vi pe reta perovia'd yave Tumpa, pecaiiteita co.

12 Echa'a Tumpa ifiee giiinoi mbaepuere umee vaerd
yandeve tecove opa mbae vae. Penti quisepucu jaimbey-
ovai vae ipuere yanembipere ete. Ipuere uyasia yandesoo

jare flanecagiie yepe. Erei Tumpa ifiee imbaepuere tuicha
ete quisepucu imbaepuere giii. Echa'a Tumpa ifiee uique
yandepia pe etei jare uicuaaca yandeve mbae yaipota vae
regua jare mbae Espiritu Santo regua. Tumpa ifiee ipuere
uicuaaca yandeve yandepiayemingueta etei, icavi ra ani
icavi'd ra. 13 Mbaeti mbae Tumpa uyapo vae ipuere ufiemi
Tumpa giii. Echa'd jae uecha jare uicuaa opaete regua.
Jare jae naneraata opaete yayapo vae re.

Jesus co jae sacerdote tenondegua rami

14 Jestis co jae Tumpa Tai. Jae uyupi oo ara pe, jare
joco pe uyerure Tumpa pe yanderé, sacerdote tenondegua
uyerurese yandetenondegua reta re rami. Erei Jesus
imbaepuere tuicha ete sacerdote tenondegua imbaepuere
gli. Jare cua yaicuaa ramo, jecuae fianeratangatu fianoi
vaerd mburugiiirovia. 15 Jesuis mbaeti co sacerdote tenon-
degua ipuere'd ipiatiti yaiporara yave vae rami. Echa'a
afia guasu umingueta uyavica vaera téi chupe, aia guasu
yanemingueta rami. Erei jae iyoa'd etei. 16 Jderamo
yaya yaquiye mbae reve Tumpa re, Tumpa yandeparareco
vaerd jare fianoi vaerd ipiacavi. Echa'd Tumpa ipiacavi
jeco pegua yanemborita yaiporara yave.

5

1 Tumpa uiparavo penti cuimbae uyeyapo vaera sac-
erdote tenondeguard, jare umee chupe uyerure vaera
Tumpa pe iru vae reta re, jare ipuere vaera umee
Tumpa pe ofrenda reta jare maemimba uyeyucacue reta.
Maemimba uyeyucacue reta mbaeyoa reta regua co.
Z Amocue iyoa vae reta uicuaa cavi'd imbaeyoa reta regua,
€rei Tru iyoa vae reta uicuaa uyapo'd co Tumpa jei vae.
Erei sacerdote tenondegua ipuere uiparareco opaete vae,
yavai'd co jae etei iyoa vaera ramo. 3 Jare cua jeco
pegua icavi co sacerdote tenondegua umee vaerd Tumpa

pe maemimba uyeyucacue imbaeyoa reta re, jucuarai
umee iru vae reta imbaeyoa reta re rami. 4Jare mbaeti
quia ipuere uyeparavo jaeifio, ico vaera sacerdote tenon-
deguara. Jaefio Tumpa uiparavo vae ipuere ico sacerdote
tenondeguara. Echa'a jucuarai Tumpa uiparavo Aarén.

5 Jae ramifio vi Cristo uyembutuicha'd jaeifio. Echa'd
uyeparavo'd jaeifio, ico vaerd sacerdote tenondeguara.
Tumpa uiparavo Cristo ico vaerd sacerdote tenondeguara.
Echa'd uyecuatia oi Tumpa ifiee pe quirdi Tumpa jei Cristo
pe cuarai:

“Nde co jae cheRai.

Cua ara aicuaaca nde co jae cheRai.”

Jucuarai jei. ¢ Jare Tumpa ifiee pe uyecuatia ye of cuarai:

“Nde ndicota penti sacerdoterd jaefio mai pegua” —jei
Tumpa—, “Melquisedec rami.”

Jucuarai uyecuatia of.

7 Cristo cua ivi pe ico rambueve, uyao reve uyerure
Tumpa pe ombori vaerd. Echa'd Tumpa ipuere téi
umbiasa mano giii. Jare Tumpa uyapisaca iyerure re,
Cristo jecuaefio uipota uyapo Tumpa jei vae ramo. 8 Erei
yepe téi jae co Tumpa Tai, érei uyemboe uyapo vaera
Tumpa jei vae uiporara vae rupi. ? Jare opaete Tumpa jei
vae uyapo ma yave, ipuere umee yembiasa opa mbae vae
opaete uyapo jae jei uyapo vaera vae reta pe. 10 Tumpa
ifiee pe uyecuatia of cuarai:

“Nde co jae penti sacerdote tenondegua” —jei Tumpa—,
“Melquisedec rami.”
Jucuarai uyecuatia oi.

Agtiiye pepia Tumpa glii
11 Aipota téi amimbeu peve jeta cua regua, érei yavai
co of amimbeu peve vaerd. Echa'd picuaata'a, yepe téi
piyapisaca jese. 12 Ahave pe reta pemboeta téi iru vae
reta mbaembae re, piyemboe yave jese. Erei piyemboe'a

jese. Jaeramo icavi co che pomboe ye vaerd jocua Tumpa
umimbeu yandeve vae yavai'd etei co yaicuaa vaera vae.
Tamijaanga tembfu re. Sambiai-rai reta ipuere'd jou
tembiu, jaeflo neche. Pe reta sambiai-rai reta rami co.
Echa'd piyemboe cavi'd Tumpa umimbeu yandeve vae re.
13 Sambiai-rai nechefio ipuere jou vae uicuaa'd mbae ave.
Jae ramifio vi pe reta piyemboe'd fiee Tumpa umimbeu
yandeve vae re. Echa'd piyemboe jese yave, picuaata téi
mbae jupi vae. 14 Erei ucuacuaa vae reta jou tembiu. Jae
ramifio vi Tumpa umimbeu yandeve vae re uyemboe cavi

vae reta uicuaa cavi mbae icavi vae jare mbae icavi mbae
vae.

1Jderamo agiiiye yayemboe ye moromboe tenondegua
Cristo regua re. Aipota pomboe iru moromboe pepirata
vaera pepurugiiirovia re. Tenonde yave piyemboe quirai
pepuere peeya piyemingueta icavi mbae vae pepia pe of
vae - echa'a piyapose vae rupi pepuere'a penoi tecove opa
mbae vae. Piyemboe vi mburugiiirovia Tumpa coti vae
re, % jare quirdi piyembibautizaca piyeyoe vaera Tumpa
coti. Piyemboe vi quirdi temimondo reta ofiono ipo iru
vae reta ifidca re. Piyemboe vi umanocue vae reta icove ye
vae re jare quirai Tumpa uaata ivi pegua reta jare jae reta
uiporarata jaefio mai pegua. 3 Cua aipota ayapo, Tumpa
umaefo yave cheré. 4 Penti vae uicuaa yave Tumpa,
Tumpa uicuaaca chupe vae rupi, jae uicuaa vi quirai icavi
ete mbaepuere Tumpa umee vae, jare ufiemiiru Espiritu
Santo ndive. Jae uicuaa vi Tumpa ifiee icavi ete vae jare
mbaepuere reta ara ndeifio ou uvae vae reta pe Tumpa
uicuaacata vae. Erei cua nunga opia yave Tumpa giii,
ndarau etei ipuere ye ueya iyemingueta icavi mbae vae
ipia pe ol vae. Jae co uyuca ye Tumpa Tai rami, jare
jucuardi giiiriroca iru vae reta pe.

7 Echa'd oquifioi yave, ama umaqui ivi. Jayave ivi iya
ofioti temiti, jare temiti yagliiye cavi yave, ofoti vae
uyerovia ete. Jayave ivi iya jeita icavi ete jocua ivi. Echa'a
ivi uiporu cavi ama Tumpa ombou vae. 8 Erei jocua ivi pe
uflemofia yave yurati catuii, ivi iya jeita icavi'a etei jocua
ivi. Aramoi Tumpa uyepipeyuta jese. Jocua ivi opata ocai.

9 Erei, cherivi reta, yepe téi chemiari ma peve cuarii,
€rei aicuaa pe reta pepia'd co Tumpa giii. Piyapo co icavi
vae piyembiasaca ramo. 10 Uyecuaa quirdi peau Tumpa.
Picuaaca pepuruau co piyapo vae rupi. Echa'd jecuaefio
piyeyocui ru unefiono tee Tumpa peguara vae reta pe.
Tumpa ndarau fiacafii piyapo vae giii. Echa'a facafi
chugiii yave, mbaetita té&i jupi. 11 Jare aipota pe reta penti
penti jecuae picuaaca pifiemiatangatu co cua re, jecuae
piyerovia catu vaera pearo pei vae re. 12 Agiitye peaqui.
Pico iru giliirovia Tumpa vae reta yugiiireco rami. Echa'a
jae reta ipurugtiirovia jeco pegua ipiaguasu, gliinoi vaera
Tumpa jei umeeta chupe reta vae.

Tumpa jei umeeta chupe Abraham pe vae

13 Tumpa jei umeeta Abraham pe vae re, Tumpa jei jee
re uyapota co. Echa'a mbaeti co mbaepuere tuicha ete
Tumpa imbaepuere giii vae. 14 Jare Tumpa jei Abraham
pe cuarai:
“Afiete co, che numivendiseta co.
Ameeta ndeve jeta ete nifiemofiaa retara.”
Jucuardi jei. 15 Jare Abraham, ima ma udro yave ipiaguasu
reve, gliinoi Tumpa jei umeeta chupe vae. 16 Penti vae
jei yave iru vae pe mbae uyapota chupe, jei mbaepuere
tuicha vae gliinoi vae jee re uyapota co. Jare cua jei vae
uicuaaca Iru vae pe uyapota co, agiiye vaera iru vae ipia
pe uyemingueta ndarau ndipo uyapo. 17 Jae ramifio vi
Tumpa uipota ete uicuaaca jei giiinoita vae reta pe quirai
jae jei vae uyepepica'a etei. Jaeramo jei jee re uyapota

co jei vae. 18 Mocui reve - Tumpa jei vae jare jei jee re
vae - uyepepica'd etei, jare yaicuaa cua mocui reve afete
co, Tumpa iyapu'a etei ramo. Jderamo cua fianemimirata
yandepurugiiirovia re. Echa'a yande yayerova yandereco
mai indechi vae giii jare yayerure Tumpa pe yanderepi
vaera. Jare fiadro fail yayerovia reve fanoi vaera Tumpa
jel umeeta yandeve vae. 19Jare cua fiadro fiai yayerovia
reve vae yanembori agiiiye vaerd yapia Tumpa giii, jare
yanemboya Tumpa ara pe oi vae re. 20 Echa'a Jesus rani
00 ma uique ara pe yanderenonde, jare Tumpa uyapo

ma sacerdote tenondeguara jaefio mai pegua Melquisedec
rami.

7

Jests co jae sacerdote Melquisedec rami

1 Cua Melquisedec co jae Salem pegua reta juvicha
guasu. Tumpa ara pe ico vae uyapo cua Melquisedec
sacerdoterd. Abraham ou ye yave Salem pe uyucaca yave
jocua mburuvicha guasu reta, ufiefiovaiti Melquisedec
ndive, jare Melquisedec jei Abraham pe cuardi: “Tumpa
tanemivendise.” 2Jayave Abraham umee Melquisedec pe
diezmo opaete giiinoi vae giii. Tee Melquisedec uipota
jei “mburuvicha guasu jupi vae”. Cua Melquisedec co
jae Salem pegua reta juvicha guasu, jare cua uipota jei
“mburuvicha guasu mbiacatu pegua”. 3 Yaicuaa'a quia
reta ra jae tu jare jae ichi. Yaicuaa'd vi quia reta ra
jae itenondegua reta. Yaicuaa'd vi quirdi yave ra ichi
glii 0a, jare quirdi yave ra umano. Jderamo yandepuere
yamijaanga Melquisedec Tumpa Tai re. Echa'a jae co penti
sacerdote imefio mai ico vae rami.

4 Mase, Tumpa uipiuca ete co cua cuimbae. Echa'a yan-
detenondegua Abraham etei umee chupe diezmo opaete

mbaembae upiro jovaicho reta giii vae giii. 5 Jare Is-
rael pegua reta umee diezmo Levi ifiemofiaa sacerdote
retarda uyeyapo vae reta pe, yepe téi jentara reta co.
Echa'd opareve Abraham ifilemonaa reta co. Tumpa oy-
ocui jucuardi Moisés iporoyocui pe. © Erei Melquisedec
Lev{ ifiemofaa pegua'd co. Erei Abraham umee diezmo
chupe, jare Melquisedec jei Abraham pe cuardi: “Tumpa
tanemivendise.” Jare pemandua cua re: Abraham co jae
uipisi Tumpa giii jei umeeta chupe vae. 7Jare penti vae
jei yave: “Tumpa tanemivendise”, iru vae pe, afietete
jocua cuardi jei vae uyembutuichaca ete iru vae giii. 8 Jare
cua ivi pe Israel pegua reta umee diezmo sacerdote reta
pe, yepe téi jocua sacerdote reta umano vae co. Erei
Abraham umee diezmo Melquisedec pe. Jare Tumpa ifiee
pe uyecuatia of jese vae rupi jae co imefio ico vae rami.
9Jare yandepuere yae cua: Levi co jae Abraham ifiemofiaa
pegua ramo, jae etei umee diezmo Melquisedec pe, yepe
téi Israel pegua reta umee diezmo Lev{ ifiemofiaa reta pe.
10 Echa'a Levi Abraham ifiemofiaa pegua co, érei ndeifio
oa Abraham tai Isaac jee vae Melquisedec ufiefiovaiti
Abraham ndive yave. Jare Levi [saac ifiemofiaa pegua co.

11 Tumpa uicuaaca Moisés iporoyocui Israel pegua reta
pe yave, umee amocue Levi ifiemofiaa reta pe sacerdote
retard yugliireco vaera. Erei jocua nunga sacerdote reta
ipuere'a opa umbai mbaeyoa reta. Jaeramo icavi co ico
vaerd iru sacerdote uyuavi jocua reta giii vae. Cua iru
sacerdote Melquisedec rami co, Aarén iflemonaa pegua'a
co. 12Jocua reta uyeyapo sacerdote retard, jae reta co
Levi ifiemofiaa pegua reta ramo. Erei cua iru sacer-
dote uyuavi jocua reta giii vae Levi ifiemonaa pegua'd
co. 1314 Echa'd uyecuaa cavi quirdi cua iru sacerdote
Tumpa ifiee jucuardi imiari jese vae - jae co yandeYa
- Judd iflemonaa pegua co, Levi ifiemofiaa pegua'd co.

Judé ifiemoriaa ave uparaviqui'd sacerdoterd maemimba
uyeyucacue uiilemeearenda pe. Echa'd Moisés umimbeu'a
etei Judd iflemofiaa reta ipuere uyeyapo sacerdote retara.
15Erei uyecuaa cavi ete quirdi icavi co uyeyapo vaera iru
sacerdoterd Melquisedec rami vae. 1¢ Jocua reta uyepar-
avoca yugiiireco vaera sacerdote retard mboroyocui rupi,
jae reta co Levi ifiemofiaa pegua reta ramo. Erei cua
iru vae uyeparavoca ico vaera sacerdoterd, imbaepuere
tuicha ete ramo. Echa'a jae giiinoi tecove ndarau etei opa
vae. 17 Echa'a Tumpa ifiee pe uyecuatia of jese cuarai:
“Nde ndicota penti sacerdoterd jaefio mai pegua” —jei
Tumpa—, “Melquisedec rami.”
Jucuardi uyecuatia oi. 1819 Tenonde yave Tumpa oyocui
amocue Levi iflemonaa reta yugiiireco vaera sacerdote
retard. Erei jae reta ipuere'd opa umbai mbaeyoa reta.
Jéeramo Tumpa oyocui'd ma yugiiireco vaera sacerdote
retard. Umee yandeve icavi ete jocua reta giii vae. Echa'a
anave fianoi fiadro fial yayerovia reve vae, jare cua jeco
pegua yandepuere yaya Tumpa re. 20-21 Jare jocua reta
sacerdote retard uyeyapo yave, Tumpa jei'd etei mbae
jee re. Erei Tumpa umee yave cua iru vae pe ico vaerd
sacerdoter3, jei co mbae jee re. Echa'd yandeYa Tumpa jei
chupe cuarai:
“Che jae ma cheree re, jare ndarau aipepica cua jae vae:
‘Nde ndicota penti sacerdoterd jaefio mai pegua,
Melquisedec rami.” ”
Jucuarii jei. 22 Trato ipiau vae icavi ete trato tenondegua
vae giii. Jare Jesuds co jae penti sacerdote imefio mai ico
vae ramo, yaicuaa anetete Tumpa uyapota cua taicue rupi
jei vae. 23 Jare jeta ete co jocua sacerdote reta. Echa'd
penti penti umano. Jare sacerdote umano yave, iru vae
uyeyapo sacerdotera uyapo vaerd mbaraviqui. 24 Erei cua
cuimbae imefio mai ico. Jderamo ipuere uyapo sacerdote

iparaviqui jaefio mai pegua. Ndarau uipota iru vae uyapo

vaerd iparaviqui. 25 Jderamo Jesus ipuere umbiasa ete
opaete oya Tumpa re jae uyapocue vae rupi vae reta.

Echa'a jae imefio mai ico uyerure vaerd Tumpa pe jese
reta.

26 Jcavi ete co uyerure vaerd yanderé cua nunga sacer-
dote tenondegua. Echa'a jae co jupi vae. Mbaeti etei jeco.
Jae co iyoa mbae vae. Ipuere'ad etei iyoa. Jae ico ara pe.
27Jocua iru sacerdote tenondegua reta opa ara rupi umee
Tumpa pe maemimba uyeyucacue reta imbaeyoa reta re
rani jare iru Israel pegua reta imbaeyoa reta re. Erei Jesds
uyapo'a jucuardi. Echa'a penti vesefio Jesis umee Tumpa
pe uyeyucacue vae. Jare jocua uyeyucacue vae jae etei
co. 28 Echa'a cuimbae reta mboroyocui rupi uyeparavoca
yugliireco vaera sacerdote tenondegua retard vae iyoa
mbae vae reta'd co. Erei afiave mboroyocui uasa ma, jare
Tumpa uiparavo Tai ico vaerd sacerdote tenondeguara
jocua jei jee re vae rupi. Jare Tumpa Tai iyoa mbae vae
Co jaefio mai pegua.

Jesus jare trato ipiau vae

1 Opaete che jae ma peve vae uipota jei cua: Ime
fanoi cua nunga sacerdote tenondegua. Jae uguapi ma
ol Tumpa iyipi pe iyacata coti ara pe. 2 Tumpa jo fiana pe
Israel pegua reta uyapo vae uyemijaanga ara re. Echa'a
jocua o japipe pe Tumpa oi vae pe sacerdote tenondegua
uyapose iparaviqui. Jae ramifio vi Jesus aflave uyapo
iparaviqui ara pe Tumpa oi vae pe. Israel pegua reta uyapo
jocua o. Erei yandeYa Tumpa uyapo ara.

3 Jare sacerdote tenondegua penti penti uyeparav-
oca umee vaerd Tumpa pe ofrenda reta jare maemimba

uyeyucacue reta. Jderamo icavi co cua sacerdote tenon-
degua vi giiinoi vaerd mbae umee vaerda chupe. 4 tvi
pefio ico yave mona, mbaetita téi ico sacerdotera. Echa'a
jocua iru sacerdote reta umee Tumpa pe ofrenda reta
mboroyocui rupi. 5 Erei mbaraviqui jae reta uyapo vae
uyemijaangafio mbaraviqui ara pegua re. Echa'd ndei
Moisés uyapoca Tumpa jo mbove, Tumpa umimbeu chupe
quirdi uyapoca vaerd. Jei chupe cuardi: “Mase, iyapoca
opaete o cua amijaanga ndeve cua ivitu guasu re vae
rami.” Jucarudi jei chupe. ¢ Jare mbaraviqui Tumpa umee
Jesus pe vae icavi ete mbaraviqui jocua iru sacerdote reta
uyapo vae giii. Jae ramifio vi trato Jesus rupi yande fianoi
vae icavi ete trato tenondegua vae giii. Echa'd jocua
Tumpa jei umeeta yandeve vae icavi ete jocua Tumpa jei
umeeta trato tenondegua vae rupi vae giii.
7Jocua trato tenondegua vae rupi ipuere'a opa uyembai
mbaeyoa reta. Jaeramo icavi co Tumpa uyapo vaera iru
trato. 8 Echa'da Tumpa uicuaa Israel pegua reta iyoa vae
reta co. Jderamo Tumpa ifiee pe uyecuatia oi quirai
yandeYa Tumpa jei cuarai:
“Mase, outa ara reta amee vaerd trato ipiau vae Israel
pegua reta jare Juda pegua reta pe.
9Jocua trato tenondegua vae amee itenondegua reta pe,
aru yave Egipto giii.
Erei trato ipiau vae uyuavi trato tenondegua vae giii.
Echa'a jae reta uyapo'd che jae chupe reta uyapo vaera
vae, trato tenondegua vae amee chupe reta yave.
Jéeramo ayandareco cavi'a jese reta.
10Echa'd jocua ara reta rendave pe ameeta trato ipiau vae
Israel pegua reta pe.

Jae co cua: Ipia pe ambiyeminguetata reta cheporoyocui
retare,
jare ayapocata chupe reta cheporoyocui reta.

Jae reta chembiadorata.

Echa'd uicuaata che co jae Tumpa.

Jare che amborita reta.

Echa'a yugiiirecota chembae retara.

11 Ndarau etei quia omboe jentaigua cheré.

Ndarau etei quia omboe jentara cheré.

Ndarau etei quia jei iru vae pe: ‘Tyemboe yandeYa re’.
Echa'd opaete vae - sambiai reta jare ucuacuaa vae reta -

checuaata co.
12 Aipararecota reta. Echa'ad ambiasata chupe reta im-

baeyoa reta.
Ndarau ye chemandiia imbaeyoa reta re.”
Jucuardi jei Tumpa. 13 Tumpa jei umeeta co chupe reta
trato ipiau vae. Cua uipota jei jocua trato tenondegua vae
indechi ma co. Jare mbae indechi vae opa seri ma co oi.

9

1 Tumpa umee yave Israel pegua reta pe trato tenon-
degua vae, oyocui quirdi umbiadora reta vaerd jocua o
flana pe uyapo reta vae pe. 2Jocua o giiinoi mocui o-rai.
Tenondegua vae pe fiugiiinoi lampara reta, jare mesa, jare
mbiyape ufiefiono tee vae reta Tumpa peguara. Cua o-rai
jee Lugar Santo. 3 Jare jocua Tumpa jo umbiyao vae cuti
of ru o-rai Lugar Santisimo jee vae. 4Joco pe fugiiinoi
mesa oro pegua mbae ipiche cavi vae sacerdote reta uapi
iarambo vae, jare itareta Tumpa uicuatia mboroyocui reta
jese vae jiru. Jocua jiru ivira pegua vae co, €rei opaete
icupe rupi oro catuii. Jare Jocua jiru Japlpe pe nugumm
yapepo oro pegua mana oi pipe vae, jare Aarén ipopoca
joqui vae, jare ita reta Tumpa uicuatia mboroyocui reta
jese vae. ° Jare jocua jiru iarambogua jocua oro catuii
Tumpa uicuaaca Israel pegua reta pe ipuruparareco pipe
vae co, jare jocua iarambo fiugiiinoi jocua mocui angel-
raanga oro pegua ipdra ete vae. Jocua nunga angel jee

co querubine. Aipota téi amimbeu cavi peve jocua jiru
iarambogua regua, érei chepuere'd afiave.

6 Opaete cua mbaembae uyeyapocavi ma yave, sac-
erdote reta jecuaefio uique o-rai tenondegua vae pe,
joco pe uyapo vaera iparaviqui. 7 Erei sacerdote tenon-
deguafio uique iru o-rai pe penti vesefio afio pe, jare
jecuaefio uruique tuglii. Jae jare iru Israel pegua reta
iyoa uicuaa cavi'd reve ramo, sacerdote tenondegua umee
tugilii Tumpa pe opaete jocua mbaeyoa reta re. 8 Jucuarai
Espiritu Santo uicuaaca ipuere'dfio uique opaete vae
Tumpa oi vae pe, jocua o-rai tenondegua vae oi rambueve.
9 Echa'a jocua o-rai tenondegua vae penti jaangafio co.
Joco pe sacerdote reta umee Tumpa pe ofrenda reta jare
maemimba uyeyucacue reta. Erei jocua ipuere'd opa
umbai jucuardi umbiadora Tumpa vae imbaeyoa reta.
Jare sacerdote reta etei uicuaa uyembai'd co imbaeyoa
reta. 10Jaefio giiinoi mboroyocui tembfu regua reta jare
quirdi jae reta uyeyoe vaera Tumpa coti. Opaete jocua
mboroyocui reta ivi peguario co. Tumpa umimbeu chupe
reta jocua mboroyocui reta jae reta uyapo vaerd, Tumpa
opaete uyapicatu regua.

11 Frei Cristo uyeyapo ma sacerdote tenondeguara
uyapo vaera icavi vae yandeve. Jare jae uyapo iparaviqui
arape. Araicavi ete jocua Tumpa jo Israel pegua reta fiana
pe uyapo vae giii. Echa'd jocua Tumpa jo ivi peguafio co.
12 Jare sacerdote tenondegua ivi pegua uique yave Lugar
Santisimo pe, uruique capura juglii jare vaca tairusu vae
jugtii. Erei Cristo uique yave ara pe, uruique jae jugiii etei.
Penti vesefio uique jare cuardi umbiepi yanembaeyoa reta
re. Jaeramo fianoi ma yembiasa opa mbae vae. 13 Penti
Israel pegua uyapo yave mbae Tumpa coti uyeminguia
vae, sacerdote ipuere uipi toro jugiii pe ani capura jugiii
pe ani i vaca ocaicue ndive uyea vae pe oyoe vaera jete

Tumpa coti. Jucuarai ufiefiono tee Tumpa peguara. 14 Erei
Cristo jugiit ipuere ete jocua reta giii. Echa'd Cristo iyoa
mbae vae co. Erei jae umano ufiemee vaera Tumpa pe
Espiritu Santo imefio mai ico vae rupi. Jaeramo jae jugiii
ipuere umbai mbaembae mano pegua piyapo vae. Jare
picuaata uyembai ma co, pepuere vaera piyeyocui Tumpa
imefo mai ico vae pe.

15 Jare cua jeco pegua Tumpa uicuaaca ma trato ipiau
vae Cristo rupi. Echa'd Cristo umano umbiepi vaera
trato tenondegua vae giiinoi vae reta imbaeyoa reta re.
Jéeramo jocua Tumpa uiparavo vae reta gliinoita imbaera
opa mbae vae Tumpa jei umeeta chupe reta vae.

16 Cuimbae jei yave umee vaera mbaembae iru vae reta

pe jae umano yave, jae reta ndarau ipuere giiinoi jocua
mbaembae imbaera ndei iya umano mbove. 17 Echa'd
cuimbae umano yave ramo jae reta ipuere giiinoi im-
baerd jocua mbaembae. Ndarau ipuere giiinoi mbaem-
bae jei umeeta vae imefio ico rambueve. 18 Jderamo
Moisés uiporu tugiii trato tenondegua vae uyeyapo vaera.
19 Echa'a Moisés opa rani umimbeu Israel pegua reta pe
opaete mboroyocui reta. Jayave jocua jaicue rupi uiporu
vaca tairusu vae reta juglii jare capura reta jugiii jare i
jare ovecha-raagiie ufiemipita vae jare fiana hisopo jee vae
uipi vaerd tupapire jare opaete Israel pegua reta. 20 Jare
Moisés jei chupe reta cuarai:
“Cua tuglii uicuaaca peve trato Tumpa umee ma peve vae.
Echa'a cua trato rupi Tumpa peocui mbae piyapo vaera.”
Jucuarai jei. %! Jae ramifio vi Moisés uipi tugiii pe Tumpa
jo jare opaete sacerdote reta jembiporu reta. 22 Jare
mboroyocui rupi opaete seri uyeyoe Tumpa coti tugiii pe.
Jare maemimba reta uyeyuca'd yave, Tumpa umbiasata'a
téi Israel pegua reta pe imbaeyoa reta.

Jesuis umano giiiraa vaerd imbaeyoa reta

23 Jare opaete cua reta mbaembae ara pegua jaanga
retafio co. Jderamo icavi co uyeyoe vaerd Tumpa coti
jucuardi. Erei icavi co mbaembae ara pegua etei uyeyoe
vaerd Tumpa coti Cristo jugiii pe. Echa'd Cristo jugiii
icavi ete maemimba reta jugiii glii. 24 Cristo uique ma
ara pe, uique'a penti o ufiefiono tee Tumpa peguara vae
Israel pegua reta uyapo vae pe. Echa'a jocua o penti
jaangario co. Jocua o uyemijaanga Tumpa jo afietete vae
re. Cristo ico ma Tumpa oi vae pe yanembori vaera. 25Jare
sacerdote tenondegua ivi pegua uruique Lugar Santisimo
pe maemimba reta jugiii. Ipuere'd co uruique jae jugiii.
Jare jucuardi jecuaefio uyapo opa afio rupi. Erei Cristo
ufiemee'd ma jecuaefio umano vaera. 26 Echa'd jecuaefio
jucuarai ulemee yave mona, umanota téi uiporara reve
jeta vese ivi uyeyapo giiive. Erei afiave penti vesefio ara
taicuegua reta pe ou ma Cristo cua ivi pe umbai vaerd
mbaeyoa reta imano rupi. 27 tvi pegua reta umano, ou
uvde yave ara umano vaera. Jare umano yave Tumpa
udata co. 28 Jae ramifio vi Cristo penti vesefio ufiemee
umano vaerd, ipuere vaerd giiiraa chugiii reta jeta vae
imbaeyoa reta. Jare uyecuaa yeta opaete uyerovia reve
udro fiugiiinoi vae reta pe. Erei uyecuaa ye yave, outa

umbiasa ete reta vaer3, outa'd umbiepi ye vaera mbaeyoa
re.

10

1 Mboroyocui michifio uicuaaca icavi vae Tumpa
uyapota vae. Uicuaaca cavi'd. Echa'd maemimba uyeyu-
cacue reta ufiemee Tumpa pe opa afio. Erei jocua nunga
ipuere'a etei opa umbai jucuarii oya Tumpa re vae reta
imbaeyoa reta. 2 Echa'a ipuere yave mona opa umbai,
ufiemee yeta'd téi co maemimba uyeyucacue reta. Echa'a
jucuardi umbiadora Tumpa vae reta ipia pe uyemingueta
yeta'3 t&i co jecuaefio mbaeyoa reta giiinoi vae re. 3 Erei

jocua maemimba uyeyucacue reta Tumpa pe ufiemee vae
umimandda opa afio Israel pegua reta imbaeyoa reta re.
4Echa'a toro jugiii jare capura jugiii ipuere'a etei umicani
ete mbaeyoa reta.

>Jaeramo Cristo ou yave cua ivi pe, jei Tumpa pe cuarai:
“Ndipota'd jocua maemimba uyeyucacue ufiemee ndeve

vae reta.

Jaeramo nde nemee cheve cherete ufiemee vaera.

6 Maemimba uyeyucacue reta ocai ufiemee vaera ndeve.

Erei jocua reta nembiyerovia'.

Jae ramifio vi maemimba uyeyucacue reta mbaeyoa reta
re ufiemee vae nembiyerovia'a.

7 Jayave che jae ndeve:

‘Mase, che ayu ayapo vaerd nde ndere vae.

Nde co jae Tumpa.

Echa'a jucuarai uyecuatia oi cheré nifiee pe.””

Jucuarii jei Cristo Tumpa pe. 8 Cristo jei tenonde voi

cuarai:

“Ndipota'd jocua maemimba uyeyucacue ufilemee ndeve
vae reta.

Maemimba uyeyucacue reta ocai ufiemee vaera ndeve.

Erei jocua reta nembiyerovia'a.

Jae ramifio vi maemimba uyeyucacue reta mbaeyoa reta
re ufiemee vae nembiyerovia'a.”

Jucuarai jei, yepe téi jocua nunga unemee Tumpa pe

mboroyocui rupi. °Jayave jocua jaicue rupi jei ye cuarai:

“Mase, che ayu ayapo vaerd nde ndere vae.

Nde co jae Tumpa.”

Jucuaradi jei. Cua uipota jei jocua maemimba uyeyucacue

ufiemee vae reta mbaeti ma co mbaera icavi, jare jocua

ipepica pe Cristo jete ufiemee Tumpa pe. 10Echa'd Jesu-

cristo umee jete Tumpa pe penti vesefio jaefio mai pegua.

Jare cua jeco pegua Tumpa fanefiono tee iyupeguara jei

vae rupi.

HJocua ivi pegua sacerdote reta uyemboi Tumpa jo pe
opa ara rupi uyeyocui vaerd Tumpa pe. Jeta vese jae reta
umee Tumpa pe maemimba uyeyucacue reta. Opa ara
jocua jocuafio uyapo reta. Erei jocua nunga ipuere'a etei
umbai mbaeyoa reta. 12 Erei cua cuimbae Cristo jee vae
umano umee vaera jete Tumpa pe. Penti vesefio jucuarai
uyapo, ipuere vaerd umbai mbaeyoa reta jaefio mai pegua.
Jare jocua jaicue rupi uguapi Tumpa iyipi pe iyacata coti.
13 Jare uguapi joco pe gliive, jecuaefio udro oi Tumpa
opa umiamiri vaerd jovaicho reta regua. 14 Echa'd penti
vesefio umee jete Tumpa pe, jare jucuardi umbiasa ete
jaeno mai pegua Tumpa oniono tee iyupeguara vae reta.

15 Jare Espiritu Santo vi umimbeu cua yandeve. Echa'a
uyecuatia oif Tumpa ifiee pe quirdi yandeYa tenonde voi
jei cuarai:

16 “Jocua ara reta rendave pe ameeta cua trato ipiau vae
chupe reta.

Ipia pe ambiyeminguetata reta cheporoyocui reta re,

jare ayapocata chupe reta cheporoyocui reta.”

Jucuarai jei. 17 Jayave taicue rupi jei cuarai:

“Jare ndarau ye chemandia imbaeyoa reta re.”

Jucuardi jei. 18 Jare Tumpa umbiasa yandeve yanem-

baeyoa reta ramo, mbaeti ma mbae fiamee vaerad yanem-

baeyoa reta re.

Yaique Tumpa ol vae pe

19 Jderamo, cherivi reta, yandepuere yaique yaquiye
mbae reve Tumpa oi vae pe Jesds jugiii jeco pegua.
20 Echa'a Jesus umano yanderé yandepuere vaera yaique
Tumpa oi vae pe, maemimba uyeyuca yave sacerdote
tenondegua uique Lugar Santfsimo pe rami. Jucuarii
Jesus uyapo yandeve penti tape ipiau vae Tumpa oi vae
pe, fianoi vaerd tecove opa mbae vae. 2! Yande co jae
Tumpa imbae reta, jare Jesus co jae sacerdote tenondegua

uyerure Tumpa pe yanderé vae. 22Jderamo yaya Tumpa
re ﬁanequiréi ngatu reve. Yarovia Tumpa uipota co

yaya vaerd jese. Sacerdote ivi pegua oyase Tumpa re
yave, uye1p1 tuglii pe jare oyoe jete i icavi vae pe. Jae

ramifio vi yande yaya Tumpa re yave, tuyeyoe Tumpa
coti mbaeyoa giii yandepia jare yanderete. 23 Jecuaefio
faneratangdtu yamimbeu vaerd iru vae reta pe fairo
fai yayerovia reve vae. Echa'd yandepuere yarovia catu
Tumpa jei umeeta yandeve vae. 2* Jare yayandareco
yandiyee. Nafiemiatangitu yayerau vaera jare icavi vae
yayapo vaerd. 25 Amocue vae uyembati'd ma iru upu-
rugiiirovia vae reta ndive. Agiiiye yayapo jae reta rami.
Yayembati jare flafiemiatangdtu. Nafiemiatangitu ete,
yaicuaa jocua ara outa ma ol ramo.

26 Erei yandeyoa yave fianequiréi ngatu reve afiete vae
yaicuaa yave, mbaeti ye ma quia ufiemee vaerd mbaeyoa
reta re. 2?7 Jaefio fladrota yaquiye reve Tumpa fianeraa
vaerd. Echa'd Tumpa pochi ete jovaicho reta pe. Jae
co penti tata mbaembae opa uapi vae rami. 28 Penti
Israel pegua Moisés iporoyocui uyapo'd vae umano, iru
mocui ani mbapi Israel pegua reta umimbeu yave im-
baeyoa re. Tru vae reta uiparareco' etei. 2° Erei Tumpa
upuruda yave, giiiriro Tumpa Tai vae uiporara eteta Israel
pegua reta giii. Echa'd giiiriro Tumpa Tai vae ipia pe
uyemingueta Tumpa Tai juglii mbae'd co, yepe téi jocua
jugtit uicuaaca chupe trato Tumpa umee chupe vae, jare
jocua juglii rupl Tumpa onono teeta téi iyupeguara. Ju-
cuarai gumro Tumpa Tai vae gumro vi Esplrltu Santo
ipiacavi. 30 Yaicuaa co Tumpa jare quirdi jae jei Israel
pegua reta pe cuarai:

“Che co jae peYa.
Che pudata co.
Che aiporaracata co peve.”

Jucuardi jei. Jare yaicuaa quirdi jei vi chupe reta cuarai:
“Che co jae peYa.
Pe reta co jae chembae reta.

Che pudata co.”
Jucuarii jei vi. 31 Penti quiye tuicha vae co Tumpa imefio
mai ico vae uiporaraca yave quia nunga vae pe.

32 Erei pemandia ara reta uasa vae re. Jocua ara reta
pe, Cristo re piyemboe yave, iru vae reta uiporaraca ete
peve, érei jecuaefio pepirdta pepurugiiirovia re. 33 Tru
vae reta pereriro. Echa'd jei reta icavi mbae vae peve
jare uyapo reta icavi mbae vae peve. Jae ramifio vi
pifiemiiru ma jucuarai uiporara vae reta ndive. 34 Echa'a
piparareco peresoriru pe nugliinoi vae reta. Jare iru
vae reta pembaembae upiro pegiii yave, piyerovia catu.
Echa'a picuaa penoi co ara pe mbaembae icavi ete jocua
glii vae. Echa'd mbaembae ara pegua jaefio mai pegua co.
Erei mbaembae ivi pegua jaefio mai pegua'a co. 35Jderamo
jecuaefio perovia catu Tumpa pequiye mbae reve, Tumpa
umee vaera peve icavi ete vae. 3¢ Echa'd Tumpa uipota
pepiaguasu vaera. Jucuaradi yave, Tumpa umeeta peve jei
umeeta vae, opa ma piyapo yave Tumpa jei vae. 37 Tumpa
ifiee pe uyecuatia of cuarai:

“Imambae jae outa vae outa co.
Ou seri ma co ol.

38 Tumpa umbujupi vae giiinoita tecove opa mbae vae,
upurugtitrovia ramo.

Erei ime yave qufa opia Tumpa giii vae, ndarau ayerovia
jese.”

Jucuardi uyecuatia oi. 39 Erei yande jae'a co Tumpa giii

opia vae reta. Echa'a jae reta yugiiiraata cafiitei pe. Yande

yapurugiiirovia yanderecove uyembiasaca vaera.



HEBREOS 11:1 26 HEBREOS 11:8
11

Mburugiiirovia regua

1 Mburugiiirovia fianoi yave, yaicuaa fianoita co
fladro fal yayerovia reve vae, yepe téi mbaetifio
yaecha. 2 Yandetenondegua reta umbiyerovia Tumpa
ipurugiiirovia re.

3 Yapurugiiirovia yave, yaicuaa ivi jare opaete ara re
niugtiinoi vae uyeyapo co Tumpa jei vae rupi, jare opaete
cua reta yandepuere yaecha vae uyeyapo'd mbae giii.
Echa'd ndei Tumpa uyapo mbove, mbaeti co mbae ave.

4 Abel giiirovia Tumpa. Jderamo umee Tumpa pe
maemimba uyeyucacue. Cua icavi ete Tumpa pe jocua
Cain umee Tumpa pe vae giii. Jare Tumpa uicuaaca
umbujupi co Abel jocua umee Tumpa pe vae rupi. Jare
yepe téi Abel umano, érei jocua uyapo vae mbae uicuaaca
yandeve.

> Enoc giliirovia Tumpa. Jderamo Tumpa gliiraa
ivi giii jecove reve. Mbaeti quia ipuere uvde chupe.
Echa'd Tumpa giiiraa ivi gli. Echa'a ndei Tumpa
gliiraa mbove, Tumpa uicuaaca quirdi Enoc umbiyerovia.
¢ Erei yarovia'a yave Tumpa, yandepuere'a yambiyerovia.
Echa'd yarovia'a yave ime co penti Tumpa, yandepuere'a
yaya jese. Jae ramifio vi yarovia'a yave Tumpa uyecuaata
co yandeve jecuaeno yaeca yave, yandepuere'a yaya jese.

7 Noé giiirovia Tumpa. Jderamo uyapo chalana guasu
jentard reta oyepe vaerd iporu guasu gii. Echa'a
ndei iporu guasu uyeyapo mbove, Tumpa uicuaaca Noé
pe uyeyapota co. Jderamo Noé uyapo chalana guasu
umbiadora Tumpa ramo. Jare jocua uyapo vae rupi Noé
uicuaaca ivi pegua reta icavi mbae vae uyapo vae reta co,
jare Tumpa umbujupi ipurugliirovia jeco pegua.

8 Abraham gliirovia Tumpa. Jderamo uyapo Tumpa
umimbeu chupe uyapo vaerd vae. Echa'da Tumpa

umimbeu chupe oo vaerd ambie ivi Tumpa umeeta im-
baera vae pe. Jayave Abraham o€ oo jenta giii, yepe téi
uicuaa'd queti oo vae. 2 Abraham giiirovia Tumpa ramo,
icoifio ivi Tumpa jei umeeta chupe vae pe jo carpa guacapi
pegua pe. Jucuardi uyecuaa jocua ivi jae imbae'ad co. Jae
ramifio vi Isaac jare Jacob yugiiireco joco pe jo guacapi
pegua pe, yepe téi Tumpa jei chupe reta vi umeeta co
jocua ivi imbaera. 10 Echa'd Abraham udro of uique vaera
tenta guasu Tumpa uyapo vae. Jocua tenta guasu ndarau
opa.

11 Sara giiirovia Tumpa. Jaeramo Tumpa umee chupe
imembi vaerd. Jare Sara imembi, yepe téi ucuacuaa
ete. Echa'a giiirovia Tumpa uyapota co jei uyapota vae.
12 Jderamo jeta ete co Abraham ifiemonaa reta, yepe téi
Abraham indechi ete ma. Jeta ete co yasitata ara re
flugiiinoi vae reta jare jeta ete co ivicuiti i guasu jembei
pe of vae. Jae ramifio vi jeta ete co Abraham iflemofiaa
reta.

13 Cuareta umano giiirovia reve Tumpa, yepe téi Tumpa
ndeifio umee chupe reta jei umeeta chupe reta vae. Jae
reta jei iyupe imbae'd co cua ivi. Erei uicuaa ima yave
Tumpa uyapota co jei uyapota vae. !4 Jare jei reta yave
iyupe cua ivi imbae'a vae co, uipota jei udro fiugiiinoi iru
ivi yugiiireco pipe vaera. 1> Afiete co ipia pe uyemingueta
yave jocua ivi Abraham o€ oo chugiii vae re yugiiiraa ye
vaera joco pe, aramoi ipuereta téi yugliiraa ye joco pe.
16 Erei uipota reta ivi icavi ete jocua giii vae. Uipota penti
ivi ara pegua. Jaeramo Tumpa imara'd jee re. Echa'a jee
co Abraham jare Isaac jare Jacob iTumpa. Jare jae uyapo
ma chupe reta tenta guasu jentara.

17 Tumpa uipota uicuaa uyapota ra Abraham Tumpa
jei chupe uyapo vaerd vae. Jderamo Abraham uyucata
téi Isaac umee vaera Tumpa pe. Jucuardi uyapo giiirovia

Tumpa ramo. Yepe téi Tumpa umee ma chupe jei umeeta
chupe vae reta, érei uyucata téi tai jae vaefio umee vaera
Tumpa pe. 18 Echa'd Tumpa jei ma Abraham pe Isaac re
cuardi: “Nenoita nifiemofiaa reta Isaac rupi.” Jucuarai
jei. 19 Abraham uicuaa jae uyuca yave tai, Tumpa ipuere
umbijecove ye. Jare yandepuere yamijaanga cua uyeyapo
vae, yae yave Abraham umbiresive Isaac mano giii.

20 [saac giiirovia Tumpa. Jaeramo uyerure Tumpa pe

umivendise vaera Jacob jare Esad uyeyapota chupe reta
vae re.
21Jacob giiirovia Tumpa. Jderamo umanota ma yave,

uyerure Tumpa pe umivendise vaera José tai reta mocui
reve, jare umbiadora Tumpa uyeco oi rambueve ipopoca
re.
22 José giiirovia Tumpa. Jaderamo umanota ma yave,
jei Israel pegua reta pe oéta co yugiiiraa Egipto giii, jare
oyocui reta jetecue re.

23 Moisés tu jare ichi giliirovia Tumpa. Jderamo Moisés
ichi giii oa ma yave, tu jare ichi ofiomi jo pe mbapi
yasi. Echa'd uecha Moisés ipora ete co, jare uquiye'd
mburuvicha guasu Egipto pegua iporoyocui giii.

24 Moisés gliirovia Tumpa. Jderamo ucuacuaa ma yave,
uipota'd ico vaerd Faradn tayi imembird. 25 Ipuere téi
uyapo mbaeyoa uyembiyerovia vaera michi pegua. Erei
uipota ete jocua giii uiporara Tumpa imbae reta ndive.
26 Echa'd Moisés giiirovia icavi ete chupe ufiereriroca
vaera Cristo jeco pegua opaete corepoti Egipto pe oi vae
gliinoi vaera vae giii. Echa'a uicuaa icavi ete co Tumpa
umeeta chupe vae opaete corepoti Egipto pe oi vae giii.

27 Moisés gliirovia Tumpa ramo, o€ oo Egipto giii.
Uquiye'a mburuvicha guasu giii, yepe téi mburuvicha
guasu pochi ete chupe. Jare Moisés urupia ima fiana pe.
Echa'a yepe téi mbaeti quia ipuere uecha Tumpa, érei jae
ico quia uecha Tumpa vae ico rami. 28 Moisés giiirovia

Tumpa ramo, omboe Israel pegua reta pascua re. Jocua
ara pe jae reta uipi jonque penti penti tuglii pe, agiiiye
vaerd dngel uyuca tai tenondegua reta. Echa'd jocua dngel
uyuca Egipto pegua reta tai tenondegua vae reta.

29 Israel pegua reta giiirovia Tumpa. Jderamo t Guasu
Pita jee vae uasa ivi utini vae rupi uasa rami. Frei Egipto
pegua reta uasa rambueve, i ou ye chupe reta jare opa
umbipitupa.

30 Israel pegua reta giiirovia Tumpa ramo, Jericé
iquésea ita pegua vae uyapara Israel pegua reta siete ara
ma uyere jese yave.

31 Cufia aguasa rupi ico vae Rahab jee vae giiirovia
Tumpa. Jaeramo opaete Jericd pegua giiirovia'a Tumpa
vae reta umano yave, Rahab umano'a. Echa'd jae
umbiresive cavi Israel pegua reta uipidro yave Jericd.

32 Jeta ete ma che jae giiirovia Tumpa vae reta re.
Chepuere'da ma amimbeu vaera peve Gededn, Barac, San-
sén, Jefté, David, Samuel jare Tumpa ifiee umimbeu vae
reta regua. 33 Jae reta vi giiirovia Tumpa. Jaeramo
umiamiri mburuvicha guasu reta, uyapo jupi vae, Tumpa
umee chupe reta jei umeeta chupe reta vae, jare Tumpa
uyandareco jese reta agiiiye vaera yaguapita reta uyuca.
34 Jae reta ombove tata tuicha vae reta. Amocue vae
jovaicho reta uipota téi uyuca quisepucu pe, érei ipuere'a.
Ipitu reta yave, Tumpa umee chupe reta mbaepuere.
Jatangitu ete reta ufierdro vaerd jare ombosi sundaro
reta ambie ivi reta giii yugiieru ufierdro vaerd jae reta
ndive vae. 35 Amocue cufia reta icuimbae uyeyucaca, jare
Tumpa umbijecove ye glieru umanocue vae reta ipite giii,
jae reta ipuere ye vaerd uyandareco cufia reta re. Iru
vae reta uyeyucaca ivira pe. Uiporaraca chupe reta vae
reta jei ipuere jecuae yuglireco cua ivi pe, uyapo yave
jae reta jei chupe reta uyapo vaera vae, érei uipota'a reta.

Echa'd uicuaa Tumpa umbijecove yeta giieru umanocue
vae reta ipite glii jare jayave icavi eteta chupe reta cua
ivi pe jecuae yugiiireco vae giii. 3¢ Tru vae reta uiporara
ete uflereriroca jare ufienupaca chicote pe yave. Jare iru
vae reta ufiefionoca peresoriru pe jare uyepocuaaca joco
pe. 37 Amocue vae jovaicho reta uyap1 ita pe uyuca. Tru
vae reta jovaicho reta uyasia ictia rupi sierra pe uyuca.
Tru vae reta uiporara jovaicho reta jei yave ipuere jecuae
yugliireco cua ivi pe, uyapo yave jae reta jei chupe reta
uyapo vaerd vae. Iru vae reta uyeyucaca quisepucu pe.
Amocue vae uguata opaete que rupi jare jemimonde co
jae ovecha ipirecue ani capura ipirecue. Mbaeti etei mbae
gliinoi reta. Uiporara ete reta. Jovaicho reta uyapo icavi
mbae vae chupe reta. 38 Jocua gliirovia Tumpa vae reta
uguataguata nana reta rupi jare ivitu guasu reta rupi, jare
yugiiireco ivicua tuicha vae reta pe. tvi pegua reta iyoa
ete. Jderamo ipuere'ad uicuaa icavi ete co jocua giiirovia
Tumpa vae reta.

39 Opaete jocua reta umbiyerovia Tumpa ipurugiiirovia
re. Erei Tumpa umee'a chupe reta jei umeeta chupe reta
vae. “0Echa'd Tumpa uicuaa yande fianoita co mbae icavi
ete umeeta chupe reta vae giii vae, agliiye vaera jae reta
uyembiasaca ete ndei yande yayembiasaca ete mbove.

12

Yarovia catu Jesis yanembori vaera
1 Jeta ete co gliirovia Tumpa vae amimbeu peve vae
reta. Jocua reta rupi yandepuere yaicuaa icavi co yandeve
yarovia vaerd Tumpa. Jderamo yamombo yandeyugiii
opaete yanembaeyoa. Echa'd mbaeyoa yanembiavai ete.
Yamijaanga penti fiefiocui. Nafiefiocuifiocui yave, icavi
co yamombo vaerd yandeyugiii opaete poi vae, jare

yasi vaera Namiaguanta reve. Jae ramifio vi yaico yan-
depiaguasu reve cua ivi pe. Echa'd Tumpa umee yandeve
yaico vaerd cua pe. 2 Jare yarovia catu Jesus yanembori
vaerd. Echa'ad Jesds ipurugiiirovia tuicha ete opaete iru
vae reta ipurugiiirovia giii. Jae tuicha urupia umano vaera
curusu re. Joco pe of rambueve, iru vae reta giiiriro,
érei jae jei'da mbae ave jocua re. Echa'd uicuaa taicue
rupi uyerovia catuta co. Afiave uguapi ol Tumpa iyipi pe
iyacata coti.

3 Pepia pe piyemingueta Jesus re, quirdi iyoa vae reta
icavi mbae vae jei yave icoti, jae umiaguanta. Echa'a pepia
pe piyemingueta yave jese, ndarau pecueri jare ndarau
pepitu pepia pe. 4 Yepe téi pifierdro mbaeyoa ndive,
érei ndeiflo pifieraro pemano vaerd. 56 Tumpa imiari
peve penti tu imiari tai pe rami. Echa'3d Tumpa ifiee pe
uyecuatia of cuarai:

“Cherai, agliiye ndepochi yandeYa uiporaraca ndeve yave
agiiiye vaerd ndeyoa,
jare agiiiye ndecueri yandeYa umimbeu ndeve nem-
baeyoa yave.
Echa'd yandeYa uiporaraca uau vae pe, agliiye vaera iyoa.
Jucuardi uiporaraca chupe, taird uyapo yave.”
Jucuardi uyecuatia oi. Aramoi pe reta peacafii jocua
glii. 7 Pemiaguanta Tumpa jucuarai uiporaraca peve yave.
Echa'd Tumpa jucuardi uyapo, pe reta co jae tai reta
ramo. Echa'd tu reta uiporaraca tai pe jucuarai. 8 Yaicuaa
opaete tai reta uiporara jucuardi. Jderamo piporara'd
yave jucuardi, pe reta jae'd co tai ete reta. ° Afiete
co, yanderu ivi pegua uiporaraca yandeve, agiiiye vaera
yandeyoa, jare yaicuaa icavi co uyapo. Jderamo agliiye
etei yandepochi yandeRu ara pegua uiporaraca yandeve
yave yaico vaerd icavi vae yayapo reve. 10Echa'ad yanderu
ivi pegua uiporaraca yandeve michi pegua jei vae rupifio.

Erei yandeRu ara pegua uiporaraca yandeve, agiiiye vaera

yandeyoa. Cua icavi co yandeve. Echa'd jae iyoa mbae

vae co. 1! Afete co, yaiporara fai yave, yandepiatiti.

Yayerovia'd co. FErei taicue rupi jocua yaiporara vae

yanembori yayapo vaera jupi vae yandepiacatu reve, fia-

maefo yave Tumpa re yanemboe jese yaiporara vae rupi.
Piyapisaca Tumpa jei vae re

12 Jderamo agiilye ma pecueri. Agliiye ma pepitu.
13 Piyapo jupi vae, agliiye vaera ipitu vae opia Tumpa giii.
Jucuarii piyapo yave, pepuereta pembori ipitu vae ipirata
vaera.

14 Piflemiatangdtu pepiacatu vaerd opaete vae ndive,
jare pifiefiono tee vaerd Tumpa peguard. Echa'd ufiefiono
tee Tumpa peguara vaefo ipuere uecha yandeYa Tumpa.
15 Jare pifiemoa, agiiiye vaera quia uyerova Tumpa
ipiacavi giii, jare agiilye vaerd pembipi pifiemitaréi.
Echa'd pifiemitaréi yave, piyembiavaita co jare jeta vae
iyoata. 16 Jare pifiemoa, agliiye vaera oi pepite pe aguasa
uyapo vae, jare agiiiye vaera of quia giiiriro ufiefiono tee
Tumpa peguara vae. Esau jucuardi uyapo. Echa'd Esau
umee tivi pe tembiu re Tumpa umeeta téi Esau pe vae.
Echa'ad Tumpa umeeta téi co chupe, Esad co jae Isaac tai
tenondegua ramo. 17 Jare picuaa quirdi taicue rupi Esau
uipota téi giiinoi Tumpa umeeta téi chupe vae. Erei Isaac
jei chupe ipuere'd co giiinoi. Yepe téi uyerure jese uyao
reve, érei ipuere'd etei mbae uyapo. Tu jecuaeio jei chupe
ipuere'a co giiinoi.

18 Erei pe reta mbaeti co Israel pegua ivitu guasu Sinaf
iyipi pe fiugiiinoi vae reta rami. Echa'a jocua ivitu guasu
ivi pegua co. Israel pegua reta ipuere oya jocua ivitu
guasu re. Jocua ivitu guasu re tata jendi of. Pitumimbi
of jare ivitu ete joco pe. 19 Jare jae reta uyandu trompeta
ifiee jare Tumpa ifiee. Jare Tumpa ifiee uyandu ma yave,

uyerure Moisés pe agiiiye vaera Tumpa uyemingueta ye
chupe reta. 20 Echa a Tumpa oyocui reta cuardi: “Penti
maermmba upiro yave cua ivitu guasu re, piyapita co ita
pe piyuca.” Cua mboroyocui yavai ete Israel pegua reta
pe. 21 Opaete vae uquiye ete uecha vae jeco pegua. Jare
Moisés etei jei cuardi: “Aquiye ete. Ariri ete aquiye ramo.”
Jucuarai jei.

22 Erei pe reta peya ma ivitu guasu Sién re. Joco pe of
Tumpa imefio mai ico vae jenta guasu. Jae co Jerusalén
ara pegua. Joco pe fiugiiinoi vi jeta ete dngel reta. 23 Joco
pe nuglinoi vi opaete Tumpa uiparavo tecove ipiau vae
gliinoi vaerd vae reta. Echa'd Tumpa uicuatia jae reta jee
ara pe. Opaete vae uyembati joco pe. Jare joco pe oi vi
Tumpa - jae udata opaete vae. Jare joco pe fiugiiinoi vi
jupi vae reta iespiritu. Jae reta uyembiasaca ete ma. 24Jare
joco pe oi vi Jests. Echa'd Jesds rupi fianoi trato ipiau vae.
Jare joco pe of vi Jesus jugiii jae yanderipi pipe vae. Jocua
tuglii icavi ete tuglii Abel mbae uipi pipe vae giii.

25 Tumpa pemingueta oi. Pifilemoa piyapo vaera jae jei
peve piyapo vaera vae. Israel pegua reta uiporara uyapo'a
Tumpa ivi pe jei chupe reta uyapo vaerd vae ramo. Jae
ramifio vi yande yaiporara eteta, yayapo'd yave Tumpa
jei yandeve yayapo vaerd vae. Echa'a anave Tumpa
umingueta of ara giii. 26 Tumpa ivi pe umingueta yave,
ifiee umicata ivi. Erei afiave jei cuardi: “Tamicata penti
vese ye ivi jare ara.” Jucuardi jei. 27 Jare cua penti vese
ye jei vae uipota jei Tumpa umbaita co umicita vae reta.
Echa'a Tumpa etei uyapo Jocua reta. ]ucuaral uyapota
Tumpa jecuaefio fiugiiinoi vaera ipuere'a ufiemicata vae
reta.

28 Jare Tumpa umee yandeve yaico vaerd iporoy-
ocuia pe, jare iporoyocuia ipuere'a ufiemicata. Jaeramo
flamee yasurupai Tumpa pe ipiacavi re. Echa'a Tumpa

ipiacavi rupi yandepuere yayeyocui chupe, jare jucuarai
yambiyerovia. Jecuaefio yayeyocui chupe yambiadora
jare yaipiu reve. 29 Echa'a Tumpa co jae penti tata opaete
mbaembae uapi vae rami.

13

Quirdi pembiyerovia Tumpa

1 Cherivi reta, jecuaefio piyerau.

2 Jecuaefio pequiréi pemingaru vaerd mboupa reta.
Echa'a jucuardi amocue vae umingaru dngel reta uicuaa
mbae reve. 3 Jecuaefio pemandia peresoriru pe fiugiiinoi
vae reta re, pemanduata téi co jese reta jae reta ndive pei
yave rami. Amocue vae uiporara nugtiinoi iru vae reta
uyapo icavi mbae vae chupe reta ramo. Pemandua vi jese
reta. Echa'd pe reta vi pico cua ivi pe, jare aramoi iru vae
reta uiporaracata peve vi jucuarai.

4Umenda vae reta jecuaefio tuyapo jupi vae giiireco vae
coti. Agiiiye quia tuyuvanga menda re. Echa'd Tumpa
udata aguasa uyapo vae reta jare menda re uyuvanga vae
reta.

> Aglitye pico jecuaefio jeta corepoti pipota ete reve.
Pemee yasurupai Tumpa pe mbaembae penoi vae re.
Agiiiye pifiemiro iru vae pe jeta'd mbaembae penoi ramo.
Echa'd Tumpa etei jei cuarai: “Jecuaeio aicota nde ndive
nombori vaerd.” Jucuardi jei. ©Jderamo yandepuere yae
yaquiye mbae reve cuarai:

“YandeYa chembori.

Ndarau aquiye mbae giii.

fru vae reta ndarau ipuere mbae uyapo cheve
cheminguiye vaera.”

Jucuarii yandepuere yae.

7 Piyapisaca cavi petenondegua reta ifiee re. Echa'd
jae reta umimbeu peve Tumpa ifiee. Pepurugliirovia

jae reta upurugliirovia rami. Echa'd picuaa quirdi jae
reta yugiiireco umbiadoraca vaerd Tumpa. 8 Jesucristo
uyepepica'a etei. lyipi giiive jare jaefio mai pegua
uyepepica'd. ° Ime amocue moromboe uyuavi vae ore
ndoporomboe'd jese vae. Agliiye perovia jocua nunga
moromboe. Echa'd perovia yave, pepiata Tumpa giii. Icavi
co fNafiemimirdta vaerd yandepurugiiirovia re Tumpa
ipiacavi rupi. Ndarau yandepuere fafiemimirdta yan-
depurugiiirovia re mboroyocui reta tembiu regua rupi.
Echa'd iru vae reta uipota téi ufiemimirata ipurugiiirovia
re jocua rupi, érei ipuere'a.

10 [srael pegua reta jou maemimba uyeyucacue isoo
Tumpa jo ivi pegua pe ufiemeearenda pe. Yande vi
fanoi jocua maemimba uyeyucacue ufiemeearenda rami
vae, jare jae reta ipuere'd ufiemiiru yande ndive joco
pe. 1 Echa'a sacerdote tenondegua giiiraa maemimba
uyeyucacue reta jugiii Lugar Santisimo japipe pe Israel
pegua reta imbaeyoa reta re. Jayave iru vae reta giiiraa
maemimba uyeyucacue reta isoo tenta reta gilii fiana pe

uapi. 12 Jaerarno Jesus vi umano uiporara reve tenta
guasu gul fana pe, Nanefiono tee vaera Tumpa peguara

jae Jugui rupi. 13 Jderamo yaeya yandeyugiii yandereco
mai indechicue vae jare yaya Jesucristo re, yepe téi iru
vae reta flanereriro gumro Jesus rami. 14 Echa'ad mbaeti
nanoi penti tenta guasu jaeflo mai pegua oi vae cua ivi
pe. Erei fiadro fiai jocua tenta guasu oita vae. 15 Jderamo
jecuaefio yambiadora Tumpa Jesus rupi, yambiyerovia
vaera Tumpa. Cua uipota jei Nanemiari yave iru vae
reta pe, yamimbeu chupe reta Tumpa regua. 16 Erei
agliye Naneatéi yayapo vaera icavi vae jare namee vaera
mbaembae iparavete vae reta pe. Echa'ad cua yayapo yave,
yambiyerovia Tumpa.

17piyapisaca cavi petenondegua reta ifiee re jare piyapo

jae reta jei peve piyapo vaerd vae. Echa'd jae reta
uyandareco of perecove re, jare uicuaa Tumpa udata co
iparaviqui re. Jucuardi piyapo yave, jae reta uparaviquita
Tumpa pe uyerovia reve, ipiatiti mbae reve. Echa'a ipiatiti
reve uparaviqui yave Tumpa pe, ndarau icavi peve.

18 Piyerure Tumpa pe oreré. Echa'd nduicuaa jecuaeiio
nduyapo icavi vae pecoti. Jecuaeflo nduipota nduyapo
jupi vae. 19 Jare che pumifiera ete piyerure vaera Tumpa
pe, jae chemondo ye vaerd imambae pepi.

Tumpa ndiverio toi

20 Afiave ayerure Tumpa mbiacatu umee yandeve vae
pe peré. YandeYa Jests imbaepuere tuicha ete co, jare
jae uyandareco yanderé penti ovecha reta iyandarecoa
iovecha reta re uyandareco rami. YandeYa Jesds umano,
Tumpa ipuere vaerd umee yandeve itrato opa mbae
vae. Jaeramo Tumpa umbijecove ye giieru umanocue
vae reta ipite gilii. 2! Tumpa tuparaviqui pepia pe,
piyapo vaera icavi vae, jare jucuardi piyapo vaera jei
vae. Tumpa tuparaviqui pepia pe Jesucristo rupi, pe reta
piyapo vaerd jocua umbiyerovia Tumpa vae. Jesucristo
tuyembiadoraca jaefio mai pegua. Amén.

22 Cherivi reta, che pumifiera pepiaguasu vaera cua che
jae peve piyapo vaerd vae re. Echa'd mbovifio aicuatia
peve cua tupapire pe. 23 Tamimbeu peve cua: Yanderivi
Timoteo 0& ma peresoriru giii. Aramoi jae oota imambae
pepi. Jare che aata jae jupie.

24 Tumpa ndivefio toi opaete petenondegua reta jare
opaete iru Tumpa ofiono tee iyupeguara vae reta. Italia
pegua reta vi jei peve Tumpa ndivefo pef.

25 Tumpa tumee opaete peve ipiacavi. Amén.

